
ОБЩА ЧАСЦ

494.

На основи члeна 32. пасус 1. точка 4, члена 35. и 36. пасус 2. 
Покраїнскей скупштинскей одлуки о Покраїнскей влади («Служ-
бени новини АПВ», число 37/14), як и члена 10. и 11. Покраїнскей 
скупштинскей одлуки о буджету Автономней покраїни Войводини 
за 2023. рок («Службени новини АПВ», число 54/22), Покраїнска 
влада, на схадзки хтора отримана 20. априла 2023. року, п р и н є с л а

О Д Л У К У
О ДОДЗЕЛЬОВАНЮ СРЕДСТВОХ ПОКРАЇНСКОГО 
СЕКРЕТАРИЯТУ ЗА ФИНАНСИЇ У 2023. РОКУ ЗА 

УЧАСЦ У СОФИНАНСОВАНЮ ПРОЄКТОХ ХТОРИ ШЕ 
ФИНАНСУЄ ЗОЗ ФОНДОХ ЕВРОПСКЕЙ УНИЇ

Член 1.

Зоз тоту одлуку ше ушорює условия, способ и критериюми за 
додзельованє средствох Покраїнского секретарияту за финансиї 
(у дальшим тексту: Секретарият) у 2023. року за учасц у софинан-
сованю проєктох на териториї Автономней покраїни Войводини 
(у дальшим тексту: АП Войводина), хтори ше финансує зоз фон-
дох Европскей униї (у дальшим тексту: проєкти).

Средства хтори ше додзелює за учасц у софинансованю проєк-
тох (у дальшим тексту: средства) плановани зоз Покраїнску 
скупштинску одлуку о буджету АП Войводини за 2023. рок, у 
роздїлу Секретарияту. 

Средства ше додзелює як безповратни, а преноши ше их у 
складзе з ликвиднима можлївосцами буджету АП Войводини.

Член 2. 

Право на додзельованє средствох ма правна особа чийо шедз-
иско на териториї АП Войводини, под условийом же є контрак-
тови бок на проєкту (ношитель проєкту або партнер на проєкту) 
хтори нє закончени пред виходзеньом термину явного конкурсу, 
и хтори ма обовязку обезпечиц власни финансийни средства, од-
носно софинансовац проєкт (у дальшим тексту: субєкт).

Член 3.

Средства ше додзелює прейґ явного конкурсу (у дальшим 
тексту: явни конкурс).

Секретарият може розписац явни конкурс два раз у року – єден 
конкурс у першей половки рока и єден конкурс у другей полов-
ки рока. Руководитель Секретарияту, у складзе з ликвиднима 
можлївосцами буджету АП Войводини и Финансийним планом 
Секретарияту, одлучує о розписованю явного конкурсу. 

Член 4.

Явни конкурс ше обявює у «Службених новинох АП Войводи-
ни», у єдним зоз явних глашнїкох хтори закрива цалу територию 
АП Войводини, на урядовим интернет-боку Секретарияту и на 
Порталу еУправи.

Явни конкурс мож обявиц и на язикох националних менши-
нох ‒ националних заєднїцох хтори ше службено хаснує у роботи 
орґанох АП Войводини. 

Член 5.

Обовязни елементи явного конкурсу тоти:

1. назва акта на основи хторого ше явни конкурс розписує;
2. висина вкупних средствох хтори ше додзелює;
3. право и условия участвованя на явним конкурсу;
4. програма, односно проєктни задаток;
5. способ и термин за подношенє приявох на явни конкурс;
6. критериюми за оценьованє приявох;
7. конкурсни формулари и документация хтору ше подно-

ши ґу прияви;
8. други податки хтори значни за реализацию явного кон-

курса.

Член 6.

За участвованє на явним конкурсу, субєкт подноши Секрета-
рияту прияву за додзельованє средствох за проєкт хтори нє за-
кончени пред виходзеньом тирваня явного конкурсу (у дальшим 
тексту: приява). 

Субєкт може поднєсц вецей прияви по єдним явним конкурсу.

Член 7.

Формулар прияви ше обявює на интернет-боку Секретарияту и 
на Порталу еУправи, зоз явним конкурсом.

Ґу прияви, субєкт подноши и документацию яка предписана з 
явним конкурсом. 

Секретарият затримує право од подношителя прияви, по по-
треби, питац додатни толкованя и информациї у вязи зоз доруче-
ну документацию.

Член 8.

Суму финансийних средствох, хтори субєкт длужен обезпечиц 
за власну учасц на проєкту, доказує ше так же ше ґу прияви обо-
вязно приклада и документ з ясно назначену суму власней учасци.

Субєкт може конкуровац лєм за средства за хтори з докумен-
том зоз предходного пасуса доказал же ма обовязку обезпечиц як 
власну учасц, а нє и за средства хтори длужни обезпечиц други 
учашнїки на проєкту.

Субєктови ше максимално може додзелїц суму средствох у висини 
средствох хтори вон длужен обезпечиц як власну учасц на проєкту.

Висину средствох хтори ше додзелює субєктови ше утвердзи по 
вреднованю поднєшених приявох, по критериюмох яки утвердзени 
у члену 13. тей одлуки и у складзе з висину средствох хтори за тоту 
наменку опредзелєни зоз Покраїнску скупштинску одлуку о бу-
джету Автономней покраїни Войводини за 2023. рок и Финансий-
ним планом Покраїнского секретарияту за финансиї за 2023. рок.

Член 9.

Поступок явного конкурса запровадзує Комисия. 

Комисия ма предсидателя и двох членох. 

Предсидатель и члени комисиї маю заменїкох. 

Членох комисиї и їх заменїкох, зоз шора занятих у Секретари-
яту, з Ришеньом менує руководитель Секретарияту.

По потреби, у роботи комисиї можу участвовац и други особи, 
без права гласа.

Комисия роби и одлучує у полним составе, одлуки приноши з 
векшину гласох, а о своєй роботи водзи записнїк.

Комисия прияви цо сцигли може розпатрац сукцесивно, аж по 
составянє обгрунтованого предкладаня за додзельованє сред-
ствох по явним конкурсу. 

Член 10.

Фахова служба Секретарияту прима прияви и документацию, 
хтори субєкти подноша на явни конкурс.

Фахова служба Секретарияту преверює чи прияви благочасни, чи 
документация комплетна – складзе з условиями яки предписани зоз 
конкурсом и прелиминарно бодує прияви по критериюмох яки пред-
писани у члену 13. тей одлуки, о чим прави звит у писаней форми.

По виходзеню термину за приєм приявох, Фахова служба Се-
кретарияту доручує Комисиї прияви з приложену документацию 
и звити у писаней форми о поднєшених приявох. 

Фахову службу Секретарияту творя найменєй два заняти осо-
би з орґанизацийней єдинки Секретарияту, хтори задлужени за 
запровадзованє явного конкурсу.

Член 11.

По приєму приявох з документацию и звиту у писаней форми з 
Фаховей служби Секретарияту, Комисия вреднує прияви по кри-
териюмох яки предписани у члену 13. тей одлуки и составя спи-
сок субєктох хтори виполнюю условия за додзельованє средствох 
по явним конкурсу. 

Член 12. 

Секретарият нє будзе додзельовац средства у случаю же:

1. приява поднєшена за проєкт хтори ше нє финансує з 
фондох Европскей униї;

2. прияву поднєсол субєкт хтори конкурує за средства за 
хтори нє доказал (у складзе зоз членом 2. тей одлуки) же 
их ма, як обовязку, обезпечиц на мено власней учасци; 

3. прияву поднєсол субєкт хтори конкурує за средства хто-
ри длужни обезпечиц други субєкти на проєкту;

4. прияву поднєсол субєкт хтори конкурує за средства за 
софинансованє активносцох на проєкту, хтори нє прила-
пело реґулаторне цело;

5. прияву поднєсол субєкт хтори нє виполнєл предходни 
контрактово обовязки ґу Секретарияту;

6. приява нєблагочасна;
7. приява нє поднєшена на формуларе хтори предписани на 

явним конкурсу;
8. ґу прияви нє приложена шицка документация яка пред-

писана з явним конкурсом. 

Член 13.

Комисия вреднує поднєшени прияви по тих критериюмох.

1. По файти розходу
– Капитални розходи – двацец пейц (25) боди;
– Чечуци розходи – пейц (5) боди;

По тим критериюме мож додзелїц максимално двацец пейц 
(25) боди.

2. Значносц проєкту:
– за Автономну покраїну Войводину ‒ двацец (20) боди;
– за националну и прейґранїчну значносц – петнац (15) 

боди;
– за локалну значносц – дзешец (10) боди.

По тим критериюме мож додзелїц максимално двацец (20) 
боди.

3. Обезпеченосц часци средствох хтори потребни за софинан-
сованє проєкту: 

– за проєкт за хтори субєкт обезпечел вецей як 60% сред-
ства яки потребни за софинансованє – петнац (15) боди;

– за проєкт за хтори субєкт обезпечел найменєй 30% сред-
ства яки потребни за софинансованє – дзешец (10) боди;

– за проєкт за хтори субєкт обезпечел менєй як 30% сред-
ства яки потребни за софинансованє – пейц (5) боди;

– за проєкт за хтори субєкт нє обезпечел средства за софи-
нансованє – нула (0) боди. 

По тим критериюме мож додзелїц максимално петнац (15) 
боди.

4. Ступень розвитосци єдинки локалней самоуправи на чиєй 
ше териториї проєкт реализує:

– кед ше проєкт реализує на териториї єдинки локалней 
самоуправи хтору ше класує до III и IV ґрупи розвитосци 
‒ петнац (15) боди; 

– кед ше проєкт реализує на териториї єдинки локалней 
самоуправи хтору ше класує до II ґрупи розвитосци ‒ 
дзешец (10) боди;

– кед ше проєкт реализує на териториї єдинки локалней 
самоуправи хтору ше класує до I ґрупи розвитосци ‒ 
пейц (5) боди. 

По тим критериюме мож додзелїц максимално петнац (15) 
боди.

5. Континуитет у реализациї других проєктох:
– кед проєкт обезпечує континуитет уж закончених проєк-

тох або тих хтори у цеку ‒ двацец (10) боди;

– кед проєкт нє обезпечує континуитет у моменту подно-
шеня прияви – пейц (5) боди.

По тим критериюме мож додзелїц максимално дзешец (10) 
боди. Додзельованє максималного числа бодох вимага же би под-
ношитель прияви континуитет обгрунтовал.

6. Доприношенє ґу унапредзованю родовей ровноправносци:
– кед ше з проєктом доприноши ґу унапредзованю родовей 

ровноправносци ‒ дзешец (10) боди;
– кед проєкт нє обезпечує доприношенє ґу обезпечованю 

родовей ровноправносци – нула (0) боди.

По тим критериюме мож додзелїц максимално дзешец (10) 
боди. Додзельованє максималного числа бодох вимага же би под-
ношитель прияви обгрунтовал доприношенє ґу унапредзеню ро-
довей ровноправносци.

7. Датум законченя проєкту:
– за проєкт зоз датумом законченя по 31.12.2023. року ‒ 

пейц (5) боди; 
– за проєкт зоз датумом законченя после 31.12.2023. року 

‒ нула (0) боди.

По тим критериюме мож додзелїц максимално пейц (5) боди. 

По наведзених критериюмох, вкупна сума бодох за прияву 
може буц максимално сто (100) боди.

Член 14. 

Комисия розпатра прияви на явни конкурс хтори вредновани 
зоз 40 и вецей бодами.

Комисия составя обгрунтоване прекладанє за додзельованє 
средствох по явним конкурсу, хторе доручує руководительови 
Секретарияту на одлучованє.

Руководитель Секретарияту розпатра обгрунтоване предкла-
данє Комисиї и одлучує о додзельованю средствох зоз Ришеньом. 

Ришенє зоз пасуса 3. того члена конєчне.

На основи ришеня о додзельованю средствох, Секретарият и 
субєкт заключую контракт, з яким ше реґулує медзисобни права 
и обовязки.

Контрактово средства Секретарият преноши зоз Ришеньом, у 
складзе зоз ликвиднима можлївосцами буджету АП Войводини. 

Секретарият обявює резултати явного конкурсу на своїм ин-
тернет-боку и на порталу еУправи.

Член 15.

Субєкт хторому средства додзелєни, длужен – у чаше 15 дньох 
по реализациї проєкту – доручиц Секретарияту звит о реализациї 
проєкту (наративни и финансийни), хтори оверює одвичательна 
особа субєкту.

Ґу звиту зоз пасуса 1. того члена ше приклада специфика-
цию рахункох и спецификацию виводох з якима ше доказує же 
плаценє окончене, односно же активносци на проєкту реали-
зовани.

На основи звиту Министерства финансийох, односно другей 
компетентней институциї о прилаплївосци трошкох проєкту, 
субєкт длужен – у чаше 15 дньох по доставаню остатнього звиту 
– доручиц Секретарияту закончуюци звит о реализациї проєкту 
(наративни и финансийни). Кед же проєкт подлєгує под ревизию, 
ґу закончуюцому звиту ше доручує и ревизорски звит. 

Звити ше доручує на формуларох хтори состави Секретарият и 
обяви на своїм интернет-боку. 

Член 16.

Секретарият водзи евиденцию о поднєшених приявох и за-
ключених контрактох о додзелєних средствох по явним конкур-
су.

Член 17.

Тота одлука ступа на моц осми дзень по обявйованю у «Служ-
бених новинох АП Войводини». 

ПОКРАЇНСКА ВЛАДА

127 Число: 401-1832/2023
Нови Сад, 20. априла 2023. року

ПРЕДСИДАТЕЛЬ
Покраїнскей влади,

Иґор Мирович, с.р.

495.

На основи члена 33. Закона о явних подприємствох («Службе-
ни глашнїк РС», число 15/16 и 88/19) и члена 35. и 36. пасус 2. 
Покраїнскей скупштинскей одлуки о Покраїнскей влади («Служ-
бени новини АПВ», число 37/14), Покраїнска влада, на схадзки 
хтора отримана 20. априла 2023. року, п р и н є с л а 

ОДЛУКУ
О ФОРМОВАНЮ КОМИСИЇ ЗА ЗАПРОВАДЗОВАНЄ 

КОНКУРСУ ЗА ВИБОР ДИРЕКТОРА ЯВНОГО 
ПОДПРИЄМСТВА «ВОЙВОДИНАЛЄСИ», ПЕТРОВАРАДИН

Член 1.

Формує ше Комисию за запровадзованє конкурсу за вибор ди-
ректора Явного подприємства «Войводиналєси», Петроварадин 
(у дальшим тексту: Комисия).

Член 2.

Комисия ма предсидателя и трох членох.

До Комисиї ше менує:

– за предсидателя:
– Роберт Отот – заменїк покраїнского секретара за по-

льопривреду, водопривреду и лєсарство.

– за членох:
– Слободан Теофанов – висши совитнїк за правни роботи у 

Покраїнским секретарияту за польопривреду, водоприв-
реду и лєсарство; 

– Ерих Седлар – младши совитнїк за административни ро-
боти у Покраїнским секретарияту за образованє, предпи-
саня, управу и национални меншини – национални заєд-
нїци;

– Милан Ребич, самостойни совитнїк за нїзкоровнїнске лє-
сарство у Покраїнским секретарияту за польопривреду, 
водопривреду и лєсарство и 

– Ласло Лендєл, на предкладанє Одбору за польопривреду 
Скупштини Автономней покраїни Войводини.

Член 3.

Задаток Комисиї запровадзиц поступок по явним конкурсу за 
вибор директора у складзе зоз законом, направиц лїстину зоз 
трома найлєпше ранґированима кандидатами з числово вика-
занима и утвердзенима резултатами, по мерадлох яки предпи-
сани за менованє и доручиц ю зоз записнїком о запровадзеним 
поступку Покраїнскому секретарияту за польопривреду, водо-
привреду и лєсарство, пре пририхтованє предлогу акта о мено-
ваню директора и доручованю Покраїнскей влади на розпатранє 
и одлучованє.

ОБЩА ЧАСЦ

ПОКРАЇНСКА ВЛАДА

494. Одлука о додзельованю средствох Покраїнского 
секретарияту за финансиї у 2023. року за учасц у 
софинансованю проєктох хтори ше финансує зоз 
фондох Европскей униї;

495. Одлука о формованю Комисиї за запровадзованє 
конкурсу за вибор директора Явного подприємства 
«Войводиналєси» Петроварадин.

ОКРЕМНА ЧАСЦ

ПОКРАЇНСКА ВЛАДА

496. Ришенє о даваню согласносци на Финансийни звити 
Ґаранцийного фонду Автономней покраїни Войво-
дини за 2022. рок;

497. Ришенє о даваню согласносци на вименки и допол-
нєня Финансийного плану Покраїнского фонду за 
розвой польопривреди за 2023. рок;

498. Ришенє о даваню согласносци на вименки и допол-
нєня Финансийного плану Покраїнского заводу за 
защиту памятнїкох култури за 2023. рок;

499. Ришенє о даваню согласносци на I вименки и допол-
нєня Програми роботи Фонду «Европски роботи» 
Автономней покраїни Войводини за 2023. рок;

500. Ришенє о даваню согласносци на I вименки и допол-
нєня Финансийного плану Фонду «Европски робо-
ти» Автономней покраїни Войводини за 2023. рок;

501. Ришенє о даваню согласносци на Одлуку о розпод-
зельованю прибутку Фонду «Европски роботи» Ав-
тономней покраїни Войводини за 2022. рок;

502. Ришенє о даваню согласносци на Закончуюци раху-
нок Фонду «Европски роботи» Автономней покраї-
ни Войводини за 2022. рок;

503. Ришенє о даваню согласносци на Статут Дому здра-
вя Ада у Ади;

504. Ришенє о розришеню предсидателя и членох Уп-
равного одбору Заводу за явне здравє Зренянин;

505. Ришенє о менованю предсидателя и членох Уп-
равного одбору Заводу за явне здравє Зренянин;

506. Ришенє о розришеню членох Надпатраюцого одбору 
Заводу за явне здравє Зренянин;

507. Ришенє о менованю предсидателя и членох Надпа-
траюцого одбору Заводу за явне здравє Зренянин;

508. Ришенє о розришеню члена Надпатраюцого одбору 
Дому здравя «Др Младен Стоянович», Бачка Паланка;

509. Ришенє о менованю члена Надпатраюцого одбору 
Дому здравя «Др Младен Стоянович», Бачка Палан-
ка;

510. Ришенє о хаснованю средствох чечуцей буджетней 
резерви, число: 401-84/2023-54;

511. Ришенє о хаснованю средствох чечуцей буджетней 
резерви, число: 401-84/2023-55;

512. Ришенє о хаснованю средствох чечуцей буджетней 
резерви, число: 401-84/2023-56;

513. Ришенє о хаснованю средствох чечуцей буджетней 
резерви, число: 401-84/2023-57.

ПОКРАЇНСКИ СЕКРЕТАРИЯТ ЗА СОЦИЯЛНУ 
ПОЛИТИКУ, ДЕМОҐРАФИЮ И РОВНОПРАВНОСЦ 

ПОЛОХ

514. Ришенє о даваню согласносци за менованє директо-
ра Центру за социялну роботу у Сенти.

ОГЛАСНА ЧАСЦ

ПОКРАЇНСКИ СЕКРЕТАРИЯТ ЗА 
ПОЛЬОПРИВРЕДУ, ВОДОПРИВРЕДУ И 

ЛЄСАРСТВО

515. Явна поволанка за додзельованє средствох за участ-
вованє у реализациї програми «За чистейши и 
желєнши школи у Войводини.

ЗАВОД ЗА РОВНОПРАВНОСЦ ПОЛОХ

516. Одлука о вименки Явного конкурса за публикованє 
роботох у обласци родовей ровноправносци.

Редни број Предмет Страна Редни број Предмет Страна

1525

1527

З  М  И  С  Т

Член 4.

Фахово и административни роботи за потреби Комисиї окон-
чує Покраїнски секретарият за польопривреду, водопривреду и 
лєсарство.

Член 5.

Тота одлука ступа на моц по обявйованю у «Службених нови-
нох Автономней покраїни Войводини».

ПОКРАЇНСКА ВЛАДА

127 Число: 022-254/2023-1
Нови Сад, 20. априла 2023. року

ПРЕДСИДАТЕЛЬ
Покраїнскей влади,

Иґор Мирович, с.р.

Надпомнуце:

У тих «Службених новинох АПВ» ше нє обявює Окремну часц, у складзе зоз членом 5. пасус 2. Покраїнскей 
скупштинскей одлуки о обявйованю предписаньох и других актох («Службени новини АПВ», число 54/14, 29/17 
и 12/18).


